
	GAUTENGSE DEPARTEMENT VAN ONDERWYS

SENIORSERTIFIKAAT-EKSAMEN

HOUTBEWERKING SG

TYD: 3 uur

PUNTE: 200




	BENODIGHEDE:

· A3-grootte Tekenpapier

INSTRUKSIES:

· Beantwoord enige VYF vrae.

· Gebruik albei kante van die tekenpapier.

· Skriftelike antwoorde moet op die tekenpapier gedoen word.

· Tekeninge moet volledig gemaatskryf en met byskrifte en aantekeninge afgewerk word, in ooreenstemming met die SABS se aanbevole praktyk vir boutekene.


	


	VRAAG 1

’n Voordeur van 2 100mm x 960 mm x 45 mm het twee verhewe panele en ’n hoë slotreling.  Die deur is gepas in ’n kosyn met ’n halfronde bolig.  Die bolig is voorsien van twee glasruite.  Die deur en kosyn is afgewerk met eierprofiellyste.  Die kosyn is 115mm x 75mm; style en boreling van die deur 115mm, slot en onderreling 230mm en die kalfreling is 115mm x 75mm.

Teken die volgende:

1.1 Volgens ’n skaal van 1:10 die vooraansig van die deur, bolig en kosyn

1.2 Volgens ’n skaal van 1:2 ’n horisontale snit deur die kosynstyl, deurstyl en gedeelte van die paneel
	(30)

(10)

	VRAAG 2

Die onderdele van ’n dubbel swaairaamvenster met kosyn het die volgende afmetings: kosynkop, kosynstyle en tussenstyl 115mm x 75mm.  Die vensterstyle is 50mm x 45mm en die onderreling van die vensterraam is 65mm x 45mm.

Teken isometriese aansigte volgens ’n skaal van 1:2 van die volgende:

2.1 Die voeg tussen die kosynkop en die tussenstyle

2.2 Die voeg tussen die onderreling en style van die venster

Die onderdele moet los van mekaar getoon word.
	(20)

(20)

	VRAAG 3

3.1 Strookmuurpaneelwerk word teen ’n muur aangebring tot ’n hoogte van


1 200mm.  Hardehoutstroke van 75mm x 22mm word gebruik.  Die bokant van die paneelwerk is afgewerk met ’n gepaste deklys wat 75mm wyd is.  ’n Vloerlys en kwartrond word aan die onderkant gebruik.


Teken volgens ’n skaal van 1:10 ’n vooraansig van die paneelwerk ongeveer 

1 500mm lank waar ’n gedeelte van die ruwe hegstroke onbedek aangetoon word.  Teken ook ’n vertikale snit deur die paneelwerk, sodat besonderhede van ’n hegtingsmetode aan die muur getoon word.

3.2 Illustreer deur middel van ’n netjiese tekening die term blinde bespykering soos gebruik by strookmuurpaneelwerk.


	(34)

(6)

	VRAAG 4

’n Suid-Afrikaanse tipe dakkap met ’n helling van 30 grade is gemaak van 115mm x 38mm timmerhout en is bedek met golfyster wat op 75mm x 50mm daklatte rus.  Die oorhang van die geslote dakrand is 450mm.  Die dak rus op ’n 100mm x 38mm muurplaat en ’n 220mm muur wat aan die binnekant gepleister is.  Teken die volgende volgens ’n skaal van 1:5:

4.1 ’n Vertikale snit deur die geslote dakrand.  Alle besonderhede moet getoon word, insluitend ’n gedeelte van die golfyster, geutplank 230mm x 25mm, ’n 115mm x 115mm geut en ’n kort gedeelte van die geutpyp.  75mm x 38mm timmerhout word vir die geslote oorhang gebruik.  Die skets moet ook ’n gedeelte van die plafon insluit wat bestaan uit 6mm dik plafonplate.  Hierdie plafonplate is geheg aan 38mm x 38mm plafonlatte en is afgewerk met ’n 125mm hol kroonlys 

4.2 ’n Vertikale snit deur die nok van die dak.  Toon duidelik hoe die hoofstyl en kapbene bymekaar aansluit.  Toon ook die vorsplaat en 75mm x 50mm daklatte.

4.3
’n Aansig van die onderent van die hoofstyl.  Toon duidelik hoe die hoofstyl, stutte en bindbalk bymekaar aansluit.
	(22)

(10)

(8)

	VRAAG 5

’n Gemakstoel met gevormde rug en armleuning het die volgende binne afmetings:

Hoogte van agterpote 965mm; tussen voorpote 620mm; tussen agterpote 576mm; tussen voor- en agterpote 550mm; sitplekhoogte 425mm en die hoogte van die armleuning 310mm bo die sitplek.  Die voorste kabrioolpote is gemaak van 75mm x 75mm materiaal.

Teken volgens ’n skaal van 1:10 ’n voor- en syaansig van die stoel.


	[40]


	VRAAG 6

’n Reguit betontraparm het sewe trappies, bordes ingesluit.  Die trap begin op ’n betonvloer en eindig met bordes teen ’n eensteendik (220mm) buitemuur.  Gebruik die spesifikasies hieronder gegee en teken volgens ’n skaal van 1:20 ’n vertikale snit deur die lengte van die traparm om die bekisting en die nodige stutwerk aan te toon.

Dikte van betonblad

:
100mm

Bordes


:
900mm

Optree


:
150mm

Aantree


:
280mm
	[40]


	VRAAG 7

’n Drieverdiepinggebou met ’n vloerhoogte van 3 000mm tussen verdiepings moet deur leunskore gestut word.

7.1 Teken volgens ’n skaal van 1:50 ’n vertikale snit deur die buitemuur en toon die konstruksie van die leunskore aan.

7.2
Noem SES veiligheidsaspekte wat u as belangrik sou beskou by die gebruik van ’n slypwiel.

TOTAAL:
	(28)

(12)

[40]

